EU BEN QUIXERA

Letra: Xosé Mª. Lema

Música: Xabier Comesanha

Eu ben quixera, estradense en Cuba,

traerche da terra os airiños do Ulla.

Chegarán da Habana 

cartiños pra escolas das letras primeiras 

e pra publicar os Contos da Terra,

a obra senlleira dun mestre sen par.

¡Ai quen puidera en grácil burbulla

traerche ben fresca auguiña do Umia!

Eu ben che quixera 
os ollos prestar pra que ver puideras, 
lonxe como estás, da Ulla a súa veiga 

de Ribela a Vea, da Somoza a Agar.
¡Ai quen me dera que de Oca vogaran 

a remo e a vela os barqueiros de pedra!

Da Estrada eu viñera

pra che parolar na língua materna 

e pra che cantar, se a voz non me trema, 

a doce habanera de son tropical.

Eu ben quixera, estradense irmán,

traerche enteira a terra galega 

do Cebreiro ó mar.

